
				एतत् पृष्ठम् अपरिष्कृतम् अस्ति
हन्ताहमिमा स्तिस्रो देवताः अनेन जीवेनात्मनाऽनुप्रविश्य नामरूपे
मुपादते “हन्ताहम्' इतेि । “ अनुप्रविश्य नामरूपे व्याकरवाणि " इत्यत्र
अनुप्रवेशः न केवलं तत्तत्पदार्थमात्रपर्यन्तनामरूपव्याकरणार्थः; अपि तु स्वपर्यन्त
नामरूपव्याकरणार्थः । अनुप्रवेशश्रवणेन मातापितृकुलालादिनेिर्वत्र्यदेवदत्तघटादि
नामरूपव्याकरणतो व्यावृतत्वावगमात्, “ बहुस्याम्' इत्युपक्रम एव स्वपर्यन्तनाम
रूपभाक्तसंकल्पात्  तद्धेदं तर्हव्याकृतमासीत्, तन्नामरूपाभ्यां व्याक्रियते ।
इति नामरूपयो: ब्रह्मपर्यन्तत्वश्रवणात् । * “तदनुप्रविश्य, सच त्यचाभवत्' इति
च श्रवणात् । व्यष्टिसृष्टिसंकल्पवाक्ये अनुप्रवेशपूर्वकनामरूपव्याकरणोक्तिः आद्य
सृष्टरपि प्रदर्शनार्था , महदहङ्कारादिनामरूपयोगपर्यन्तत्वात् । *“यस्य बुद्धि
शरीरम्....यस्याहङ्कारश्शरीरम् ? इति हि श्रूयते । अत एव हेि '***प्रकृतिं
पुरुषं चैव प्रविश्यात्मेच्छया हरिः । क्षेोभयामास संप्राप्त सर्गकाले व्याव्ययौ ॥ );
इति स्मृतम्' । एवं व्यष्टिसृष्टिसंकल्पवाक्येऽपि नामरूपव्याकरणयोर्बह्मपर्यन्तत्वस्य
विवक्षितत्वम्, आद्यसृष्टिसंकल्पवाक्यानुरोधात्, “ तद्वेदम्' इत्यादि श्रुत्यन्तरानु
गुण्यात्, *** तदनुप्रविश्य, सच त्यवाभवत्” इत्यनुप्रवेशपूर्वकब्रह्मपर्यन्तनामरूप
व्याकरणोक्तश्च' अवगम्यते । “बहुस्याम्” इत्युक्तं नानानामरूपभाक्तम्, मृत्पिण्डस्य
घटादिनामरूपभाक्तवन् किमद्वारकम् ? जीवस्य देवादिनामरूपभाक्तक्त् किं
सद्वारकम् ? इति संशये “ अनेन जीवेन ” इत्यादिश्रुतिस्सद्वारकमाह । ब्रह्मणः
समष्टिनामरूपभाक्तमद्वारकम्, महदादेः जीवं प्रति शरीरत्वाभावात् । व्यष्टिनामरूप
भाक्तमद्रारकम्, सद्वारकं च । तथा सति न द्विपर्यवसानहेतुता, गोशब्दादिवत् ।


	जीवेनात्मना । जीवशरीरकेण मया। “सिंहेन भूत्वा बहवो मयाताः ? इतिवत् ।
	तदनुप्रविश्य, सच त्चाभवत ” इति, जीवेप्यनुप्रवेशेन तन्नामभात्श्रवणात् ।

उपलक्षणार्था-पा
३. प्रधानपुरुष-मुद्रित वेि. पु.
५, व्याकरणकण्ठोचेश्व-पा.

3. सु. उ. ६ खं.

